
	N
	ԱՌԱՋԱՐԿՈՒԹՅԱՆ ՀԵՂԻՆԱԿԸ
	ԱՌԱՋԱՐԿՈՒԹՅԱՆ ԲՈՎԱՆԴԱԿՈՒԹՅՈՒՆԸ
	ԿԱՏԱՐՎԱԾ ՓՈՓՈԽՈՒԹՅՈՒՆՆԵՐԸ

	1.
	Աշխատանքի և սոցիալական հարցերի նախարար (30.05.2022թ.- ՄՆ/ՔՀ-3-3/14353-2022)
	1. Նախագծի 1-ին կետի 2-րդ ենթակետում «փորձաքննություն» բառը փոխարինել «փորձաքննության» բառով։
1. Նախագծի 1-ին կետի 6-րդ ենթակետում «ախտաբանաանատոմիական» բառից հետո միտքը կիսատ է։
	1.Ընդունվել է, համապատասխան փոփոխությունը կատարված է:


2.Ընդունվել է, համապատասխան փոփոխությունը կատարված է:

	2.
	ՀՀ կրթության, գիտության, մշակույթի և սպորտի նախարարություն
(19.05.2022թ.- 01/31.3/11444-2022)
	Առաջարկություններ չկան
	

	3.
	Ֆինանսների նախարարություն
(29.05.2022թ.- 01/11-4/9697-2022)
	Նախագծով, ի թիվս այլ փոփոխությունների, նախատեսվում է Հայաստանի Հանրապետության օլիմպիական և օլիմպիական ընտանիքի մարզաձևերի ազգային հավաքականների անդամներին ընդգրկել պետության կողմից երաշխավորված անվճար և արտոնյալ պայմաններով բժշկական օգնություն և սպասարկում ստանալու իրավունք ունեցող` բնակչության սոցիալապես անապահով ու առանձին (հատուկ) խմբերի ցանկում, նրանց բժշկական օգնություն և սպասարկումը պետության կողմից երաշխավորված անվճար և արտոնյալ պայմաններով՝ ներառյալ նորագույն և թանկարժեք տեխնոլոգիաներով մատուցվող ու ստոմատոլոգիական բժշկական օգնությունը և սպասարկումն իրականացնելու նպատակով, որը ՀՀ պետական բյուջեի «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» ծրագրի գծով կհանգեցնի լրացուցիչ մոտ 85.0 մլն դրամ պարտավորությունների պահանջի:
Կարևորելով Հայաստանի Հանրապետության օլիմպիական և օլիմպիական ընտանիքի մարզաձևերի ազգային հավաքականների անդամների ձեռքբերումները տարբեր մրցաշարերում Հայաստանի Հանրապետությունը ներկայացնելիս, այնուամենայնիվ, հայտնում ենք, որ Հայաստանի Հանրապետության օլիմպիական և օլիմպիական ընտանիքի մարզաձևերի ազգային հավաքականների անդամներին Նախագծով առաջարկվող արտոնությունների տրամադրումը չի բխում ինչպես ՀՀ կառավարության 2021-2026թթ. գործունեության ծրագրից, այնպես էլ որևէ ռազմավարական փաստաթղթից:
Միաժամանակ, գտնում ենք, որ հիմնավորված չէ վերը նշված շահառուների խումբը որպես սոցիալական խոցելի խումբ դիտարկելու առաջնահերթությունը:
Ելնելով վերոգրյալից՝ առաջարկում ենք Նախագծից հանել Հայաստանի Հանրապետության օլիմպիական և օլիմպիական ընտանիքի մարզաձևերի ազգային հավաքականների անդամներին վերաբերող դրույթները, հակառակ պարագայում՝ վերոնշյալ ծախսերի ֆինանսավորումն անհրաժեշտ է դիտարկել ՀՀ պետական բյուջեով առողջապահության ոլորտի ընդհանուր հատկացումների շրջանակներում՝ առաջնահերթությունների վերանայման համատեքստում, սպորտային բժշկության մասով միջոցառում նախատեսելու պարագայում: 
Միաժամանակ հարկ է նշել, որ ՀՀ 2021թ. պետական բյուջեով «Առողջապահություն» բաժնի 1099 ծրագրի «11007 Սպորտային բժշկության ծառայություններ» միջոցառման գծով նախատեսված է եղել 78.0 մլն դրամ՝ ՀՀ հավաքական թիմերի մարզիկների բժշկական հսկողություն, հիվանդությունների և վնասվածքների ախտորոշման, ամբուլատոր բուժման, դեղորայքով ապահովման համար, սակայն ՀՀ առողջապահության առաջարկությամբ նշված գումարը վերաբաշխվել էր և 2022թ.-ից վերը նշված ծառայություններն իրականացվում են 1099 ծրագրի «11001 Ամբուլատոր-պոլիկլինիկական բժշկական օգնության ծառայություններ» միջոցառման շրջանակներում, որի գծով նախատեսված է 40.0 մլն դրամ:
	Ընդունվել է մասնակի
Ներկայումս Հայաստանի Հանրապետության օլիմպիական և օլիմպիական ընտանիքի մարզաձևերի ազգային հավաքականների անդամները բժշկական օգնությունից և սպասակումից օգտվում են ընդհանուր հիմունքներով(վճարովի): Հաշվի առնելով, որ Հայաստանի Հանրապետության օլիմպիական և օլիմպիական ընտանիքի մարզաձևերի ազգային հավաքականների անդամները, տարբեր մրցաշարերում ներկայացնելով Հայաստանի Հանրապետությունը, ինչպես նաև մարզումների ժամանակ հաճախակի վնասվածքներ են ստանում կամ ձեռք բերում այլ հիվանդություններ՝ անհրաժեշտություն է առաջացել նրանց բժշկական օգնություն և սպասարկումը իրականացնել պետության կողմից երաշխավորված անվճար և արտոնյալ պայմաններով՝ ներառյալ նորագույն և թանկարժեք տեխնոլոգիաներով մատուցվող ու ստոմատոլոգիական բժշկական օգնությունը և սպասարկումը:
Միաժամանակ, վերը նշված շահառուների խումբը «խոցելի» խումբ չի դիտարկվում, այլ դիտարկվում է որպես «հատուկ» խումբ՝ համաձայն կառավարության 2004 թվականի մարտի 3-ի N318-Ն որոշման հավելված 1-ի՝ ինչպես զինծառայողները, հղիները և այլն:
Ինչ վերաբերվում է ՀՀ 2021թ. պետական բյուջեով «Առողջապահություն» բաժնի 1099 ծրագրի «11007 Սպորտային բժշկության ծառայություններ» միջոցառմանը, ապա դա արտահիվանդանոցային ծառայություններ են և դրա շրջանակներում իրականացվում են հանրապետության մանկապատանեկան մարզադպրոցների սաների կանխարգելիչ հետազոտությունները՝ առողջապահության նախարարի կողմից հաստատված ծավալներով: Միաժամանակ առողջապահության նախարարությունը վերը նշված շահառուների բժշկական օգնությունը և սպասարկումը կիրականացնի ներքին ռեսուրսների հաշվին և Նախագծի հիմնավորման մեջ  համապատասխան փոփոխություն կկատարվի:

	4.
	Պաշտպանության նախարարություն
(22.06.2022թ.
N ՊՆ/510/3035-2022)
	Հայաստանի Հանրապետության կառավարության 2004 թվականի մարտի 4-ի N 318-Ն որոշման մեջ լրացում կատարելու մասին» Կառավարության որոշման նախագծի քննարկման արդյունքներով առաջարկում ենք հավելված 4-ի 2-րդ կետում լրացվող 7-րդ ենթակետում «ժամանակ» բառը փոխարինել «մարտական գործողություններին մասնակցելու կամ հակառակորդի հետ շփման գծում    մարտական հերթապահության կամ հատուկ առաջադրանք կատարելու ժամանակ կամ հակառակորդի նախահարձակ գործողության հետևանքով» բառերով, ինչպես նաև համապատասխան խմբագրում կատարել նախագծի հիմնավորման մեջ:	
	Չի ընդունվել 
Հաշվի առնելով այն հանգամանքը, որ կառավարության 2004 թվականի մարտի 4-ի N 318-Ն որոշմամբ հաստատված հավելվածներում կիրառվում է «Հայաստանի Հանրապետության պաշտպանության ժամանակ, ինչպես նաև ծառայողական պարտականությունները կատարելիս զոհված (մահացած) զինծառայողների ընտանիքների անդամներ» ձևակերպումը և միասնական մոտեցում ապահովելու նպատակով` ներկայացված առաջարկը չի ընդունվել:
Հետագայում փոփոխություններ կատարելիս ներկայացված առաջարկը հաշվի կառնվի:

	5.
	Արդարադատության նախարարություն
(07.07.2022թ. N /27.2/29707-2022)
	«Հայաստանի Հանրապետության կառավարության 2004 թվականի մարտի 4-ի N 318-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 3-րդ ենթակետով նախատեսվում է Հայաստանի Հանրապետության կառավարության 2004 թվականի մարտի 4-ի N 318-Ն որոշման (այսուհետ՝ Որոշում) N 1 հավելվածի 10-րդ կետում «Զորակոչային» բառից հետո լրացնել «և նախազորակոչային» բառերը: Այս առումով հարկ է նշել, որ համաձայն ՀՀ կառավարության 2018 թվականի ապրիլի 12-ի N 405-Ն որոշման 1-ին հավելվածի 1-ին կետի՝ նախազորակոչային տարիք է համարվում 14-ից 18 տարեկանը: Որոշման 1-ին հավելվածի 5-րդ կետի համաձայն մինչև 18 տարեկան երեխաներն արդեն իսկ ներառված են պետության կողմից երաշխավորված անվճար և արտոնյալ պայմաններով բժշկական օգնություն և սպասարկում ստանալու իրավունք ունեցող` բնակչության սոցիալապես անապահով ու առանձին (հատուկ) խմբերի ցանկի մեջ, ուստի նախագծի հիշյալ ենթակետն անհրաժեշտ է հանել՝ հաշվի առնելով նաև «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթները:
2. Նախագծի 1-ին կետի 4-րդ ենթակետով նախատեսվող լրացման արդյունքում անհրաժեշտություն կառաջանա տեխնիկական բնույթի փոփոխություն կատարել Որոշման N 4 հավելվածի 2-րդ կետի 6-րդ ենթակետում, մասնավորապես՝ «:» կետադրական նշանը պետք է փոխարինել «.» կետադրական նշանով: Վերոգրյալի համատեքստում անհրաժեշտ է վերանայել նաև Որոշման 5-րդ հավելվածի 2-րդ կետի 15-րդ ենթակետը:
3. Նախագծի 1-ին կետի 6-րդ ենթակետով լրացվող 9-րդ ենթակետն ունի խմբագրման կարիք, քանի որ դրանով նախատեսված կարգավորումն անավարտ է: Միևնույն ժամանակ նկատի ունենալով, որ խոսքը մատուցվող ծառայությունների մասին է, անհրաժեշտ է «հետազոտության ենթարկվողներ» բառերը փոխարինել «հետազոտություն» բառով: Նույն առաջարկությունը վերաբերվում է նաև Նախագծի 7-րդ ենթակետով լրացվող 10-րդ ենթակետին:
	 1.Ընդունվել է, 
Նախագծից նշված կետը հանվել է:





















2. Ընդունվել է, համապատասխան փոփոխությունը կատարված է:







3. Ընդունվել է, համապատասխան փոփոխությունը կատարված է:



